
Í Lindakirkju fer fram fjölbreytt og líflegt starf fyrir alla aldurshópa. Í þessu blaði gefum við þér innsýn í það
helsta. Kynntu þér starfið og vertu hjartanlega velkomin(n) að taka þátt í uppbyggilegu og gefandi samfélagi.

Safnaðarblað Lindakirkju 23. árg. 2.tbl. 2025

Fermingarstarfið er hafið

www.lindakirkja.is

Vikuna 18. til 21. maí hófst fermingarfræðslan í Lindakirkju með haustnámskeiði. Fermingarárgangurinn er stór að vanda en
vel gekk að fræða og mikið fjör. Meðal annars lærðu börnin að fletta í Biblíunni, skrifuðu þakkarbréf til ástvinar sem sett var í
póst fyrir þau, horfðu á myndbönd, fræddust um kirkjutónlist, sungu, léku sér og margt fleira. Sunnudaginn 24. ágúst var
fermingarbörnum boðið sérstaklega til guðsþjónustu ásamt fjölskyldum sínum. Um var að ræða metmætingu á slíkar messur
og stenst aðeins aðfangadagur samaburð. Í messunni var sýnt myndband sem var tekið upp á haustnámskeiðinu, lesnir
ritningarlestrar, unglingahljómsveit steig á stokk, Diljá Pétursdóttir söng að ógleymdum Kór Lindakirkju undir stjórn Óskars
EInarssonar. Við í Lindakirkju hlökkum mikið til fermingarvetrarins framundan.



Samverur eldri borgara annan hvern fimmtudag
frá 12:00 -13:40
Samverur eldri borgara hefjast fimmtudaginn 4. september og verða
annan hvern fimmtudag frá kl. 12:00–13:40. Starfið hefur verið
ómissandi hluti af lífi margra í Lindasókn síðustu ár. Samverurnar næra
bæði líkama, sál og anda. Í upphafi er boðið upp á heimagerðan og
ljúffengan hádegisverð, síðan er fróðlegur fyrirlestur eða skemmtileg
dagskrá áður en samverunni lýkur með Guðs orði, bæn og sálmasöng.
Kostnaður fyrir mat, kaffi, desert og dagskrá er 3.000 krónur.

Vinavoðir í Lindakirkju  
Mánudaginn 8. september
hefjast Vinavoðir á ný, en
hópurinn hittist á mánudögum
kl. 11:00–13:00. Þar koma
handavinnukonur saman í góðu
samfélagi. Prjónuð eru bænasjöl
sem gefin eru áfram
sem vinarvottur og hlýjar
blessunaróskir til sjúklinga og
annarra sem eru staddir á
krossgötum í lífi sínu. Einnig
hefur hópurinn heklað kraga
fyrir öll skírnarbörn í
Lindakirkju. Boðið er uppá kaffi
og með því ásamt skemmtilegu
og sívaxandi samfélagi.

Hjónanámskeið
á mánudags-
kvöldum á
vorönn

Sjö vikna námskeið fyrir
pör hefst mánudaginn
12. janúar 2025.
Námskeiðskvöldin byrja
með kvöldverði kl.
18.00, að honum
loknum er fræðsla og
síðan vinna pörin
saman að verkefnum út
frá efni kvöldsins. Engin
hópvinna fer fram,
heldur fá pörin rými til
að ræða sín á milli í
notalegu og öruggu
umhverfi.
Þó námskeiðið byggi á
kristnum gildum nýtist
það öllum pörum, óháð
trú eða lífsskoðunum.
Verð fyrir parið er
42.000 krónur eða 3.000
krónur á mann fyrir
hvert kvöld. Innifalið í
gjaldinu er kvöldverður,
fræðsla og
kennslubækur.
Margir hafa sótt
námskeiðið í gegnum
árin og lýst því sem
uppbyggjandi og
ánægjulegri samveru.
Eitt par sagði:
 „Það var svo notalegt
að eiga svona kvöld
saman, borða góðan
mat og ræða sambandið
okkar. Námskeiðið
blessaði okkur og dró
okkur nær hvort öðru.“
Skráning fer fram á
heimasíðu Lindakirkju.

4. september
Prestar bregða á leik

18. september
Guðrún Bergmann fjallar um lífsneistann

2. október
Haustferð

16. október
Ítalskt þema. Sr. Gummi Kalli segir frá dvöl sinni á Ítalíu 

13. nóvember
Kótilettur - Kjell fyrir! Töfrandi skemmtileg stund með Sr. Pétri Þorsteinssyni

27. nóvember
Systurnar Eva Laufey Kjaran og Sigrún Hermannsdóttir telja í aðventuna.

11. desember
Jólasamvera. Athugið breytt verð fyrir jólasamveru, 5.900.

Karlakaffi í Lindakirkju 
Miðvikudaginn 3. september kl.
10.00 hefst Karlakaffi að nýju í
Lindakirkju þar sem Jón
Gunnarsson alþingsmaður
verður gestur hjá okkur. Þar fá
karlar tækifæri til að hittast,
njóta kaffis og vínarbrauðs,
spjalla saman og eiga góða
stund í góðu samfélagi.
Karlakaffi verður líkt og í fyrra
fyrsta miðvikudag í hverjum
mánuði í haust: 3. september, 1.
október, 5. nóvember og 3.
desember.

23. október
Lyftum okkur upp. Hádegistónleikar. Bubbi Morthens, Katrín Halldóra,
María Ólafs, Matti Matt og fleiri. Miðaverð 5.900. Nánar auglýst síðar.

30. október
Hrekkjavökuþema. Hrekkjalómurinn Jóhann Alfreð lætur móðan mása.



Foreldramorgnar alla þriðjudaga

KFUM og KFUK starf fyrir börn
og unglinga alla þriðjudaga
Lindakirkja hefur frá upphafi safnaðarins verið með öflugt
barnastarf í samstarfi við KFUM og KFUK og hefst starfið að nýju
þriðjudaginn 2. september. Samverurnar fara fram á þriðjudögum,
klukkan 17:30 til 18:30 fyrir börn í 4. til 7. bekk og klukkan 20:00 til
21:30 fyrir unglinga í 8. til 10. bekk. Boðið er upp á fjölbreytta
dagskrá þar sem má nefna leiki, bingó, brjóstsykursgerð,
hæfileikasýningu, pizzafundi og margt fleira. Starfið er
þátttakendum að kostnaðarlausu en á hvorri önn er farið einu sinni
í Vatnaskóg og greitt hóflegt gjald fyrir þá ferð.

Barna og
unglinga-
gospelkór
Lindakirkju
Barnakór Lindakirkju
fyrir 2.–6. bekk byrjar
mánudaginn 2.
september og æfir á
þriðjudögum kl. 16:30–
17:15.
Unglingagospelkór
Lindakirkju fyrir 7. bekk
og eldri byrjar
þriðjudaginn 3.
september og æfir á
miðvikudögum kl.
16:30–17:45. Í kórunum
fá börn og unglingar að
njóta söngs, efla
sjálfstraust og blómstra
í góðu samfélagi. Það
að standa og syngja
fyrir framan fólk krefst
hugrekkis og styrkir
sjálfstraustið. Kórarnir
taka virkan þátt í
tónlistarlífi kirkjunnar
og skemmtilegum
verkefnum með
gospeltónlistina í
forgrunni. Stjórnandi er
Áslaug Helga
Hálfdánardóttir,
tónlistarkennari og
djákni, og
aðstoðarkórstjóri er
Hjördís Anna
Matthíasdóttir,
tónlistarkona. Skráning
fer fram á lindakirkja.is
Krílasálmar

Alfa námskeið á miðvikudagskvöldum
Kynningarkvöld fyrir Alfa námskeið verður miðvikudagskvöldið 17. september í Lindakirkju kl.
18:00. Námskeiðið stendur svo í átta miðvikudagskvöld frá kl. 18:00 – 20:15 til 12. nóvember (auk
helgarferðar). Sr. Guðni Már Harðarson heldur utan um námskeiðið ásamt góðum hópi fólks
meðal annars Katrínu Elísu Bernhöft, Nínu Dóru Pétursdóttur og Gunnari Böðvarssyni. Á
Alfanámskeiðinu sem alltaf er vel sótt verður stuðst við myndbönd til kennslu í bland við lifandi
fyrirlestra. Við í Lindakirkju bjóðum ykkur sérstaklega velkomin á kynningarkvöldið 17.
september þar sem boðið verður upp á ljúffenga máltíð, kynningar, fyrirlestur og spurningar.
Kostnaður við kynningarkvöldið er enginn en fyrir hin kvöldin er miðað við 2000 krónur fyrir
matinn og þá er einnig greitt 12.000 kr. fyrir tveggja nátta ferð í Ölver sumarbúðir og þá er gisting,
matur og allt innifalið. Skráning á námskeiðið fer fram á lindakirkja.is. Ef fólk á í vandræðum
með að greiða fyrir námskeiðið má senda línu á gudni@lindakirkja. is svo hægt sé að koma til
móts við það. Fjárhagsleg staða verður ekki látin hamla þátttöku í Alfa.

Foreldramorgnar hefjast aftur þriðjudaginn 2. september og
verða alla þriðjudaga kl. 10:00–12:00. Þar fá foreldrar ungbarna
sem ekki eru komin með dagvistun tækifæri til að hittast, spjalla
og eiga notalega stund saman í kirkjunni. Umsjón með
samverunum hefur söngkonan Regína Ósk Óskarsdóttir. Alltaf er
boðið upp á kaffi og meðlæti og reglulega koma gestir til að fjalla
um málefni sem tengjast foreldrum og börnum, svo sem
ungbarnanudd, svefnráðgjöf, skyndihjálp, matarræði og nánd
eftir barnsburð.

Miðvikudagana 22.
október – 12. nóvember
kl. 15:00–15:45 verður
boðið upp á námskeið í
Krílasálmum í
Lindakirkju.
Krílasálmar eru
tónlistarnámskeið fyrir
ungabörn frá 3 til 12
mánaða. Skráning fer
fram á lindakirkja.is

Bænastundir í Lindakirkju
Á fimmtudagsmorgnum kl. 9:00 kemur bænahópur
saman og biður fyrir þeim bænarefnum sem hafa
borist. Hægt er að setja bænarefni í bænaaltarið í
messum eða senda þau á lindakirkja@lindakirkja.is.
Bænastundirnar eru öllum opnar og að þeim
loknum er boðið upp á kaffi og meðlæti.

http://www.lindakirkja.is/


Fimmtudaginn 23. október kl. 12-13 verða haldnir tónleikar til styrktar Lyftusjóði
Lindakirkju. Meðal flytjenda má nefna Bubba Morthens, Katrínu Halldóru, Maríu Ólafs,
Matta Matt og Sigurð Ingimarsson. Tónlistarstjóri er Óskar Einarsson. Miðaverð á
tónleikana, sem verða nánar auglýstir síðar, er aðeins 5.900 kr. Mikið hefur safnast í
lyftusjóðinn en betur má ef duga skal. Til þess að bæta aðgengi að kjallara kirkjunnar og að
2. hæð (þar sem svalirnar eru) er nauðsynlegt að koma fyrir lyftu. Lyftan mun svo geta
skilað fólki alla leið upp í útsýnisturninn og þannig gefið öllum tækifæri til þess að njóta
dásamlegs útsýnis þaðan. Auk þess tryggir lyftan öllum jafnan aðgang að rými æskulýðs-
og annars safnaðarstarfs í kjallara Lindakirkju.

Lyftum okkur upp! - Stjörnum prýddir hádegistónleikar

Sunnudagaskólinn í 
Lindakirkju

Alla sunnudaga klukkan 11:00  
hlökkum til að sjá ykkur! 


